
Мониторинг ва идоракунии 

лоиҳаҳои давлатии сармоягузорӣ 

 

Кумитаи давлатии сармоягузорӣ ва идораи амволи давлатӣ 

мунтазам мониторинги доимии ҷараёни амалишавии лоиҳаҳои 

давлатии сармоягузорӣ, назорати иҷрои қарордодҳо дар доираи 

лоиҳаҳои мазкур, истифодаи самараноки маблағҳои ҷалбшуда ва 

рафъи камбудиҳои ҷойдоштаро гузаронида, аз натиҷаи он ба 

Ҳукумати Ҷумҳурии Тоҷикистон маълумоти ҷории ҳармоҳа ва 

муфассали семоҳаро манзур менамояд. 

Маҷмӯи лоиҳаҳои сармоягузории давлатии амалкунанда дар 

Ҷумҳурии Тоҷикистон аз 73 адад (42 лоиҳаи грантӣ, 4 лоиҳаи қарзӣ 

ва 27 лоиҳа дар ҳаммаблағгузории қарз ва грант) иборат мебошад, 

ки маблағи умумии онҳо 40,01 млрд. сомонӣ (3,91 млрд. доллар)-ро 

ташкил медиҳад.  

Дар таркиби маҷмӯи лоиҳаҳои амалкунанда маблағҳои грантӣ 

25,0 млрд. сомонӣ (2,47 млрд. доллар) ё 63 фоиз, маблағҳои қарзӣ 

13,5 млрд. сомонӣ (1,32 млрд. доллар) ё 34 фоиз, саҳми Ҳукумати 

Ҷумҳурии Тоҷикистон 1,1 млрд. сомонӣ (104,7 млн. доллар) ё 3,0 

фоиз ва дигар сарчашмаҳо, аз ҷумла саҳми корхонаҳои давлатии 

ҷумҳурӣ, мақомоти иҷроияи маҳаллии ҳокимияти давлатӣ, ҷамоаҳо 

(бенефитсиарҳо) ва ғайра 59,0 млн. сомонӣ (5,8 млн. доллар) ё 0,1 

фоизро ташкил медиҳад. 

Дар доираи лоиҳаҳои давлатии сармоягузории амалкунанда аз 

оғози татбиқ 15,7 млрд. сомонӣ (1,53 млрд. доллар) маблағҳо барои  

хариди мол, иҷрои кор ва хизматрасонӣ азхуд гардидааст. 
 

 
  Қурби расмии асъор: 1 доллари ИМА баробар ба 10,2148 сомонӣ (ба ҳолати 31.10.2022с.) 

Манбаи маблағгузории маҷмӯи (портфели) лоиҳаҳои давлатии 

сармоягузории амалкунанда асосан аз сарчашмаҳои зерин иборат 

мебошад: Бонки Ҷаҳонӣ 1 311 млн. доллар ё 34 фоиз, Бонки 

Осиёии Рушд 878,8 млн. доллар ё 22 фоиз, Бонки Аврупоии 

Таҷдид ва Рушд 599,2 млн. доллар ё 15,0 фоиз, Ҳукумаи Ҷумҳурии 

Халқии Хитой 205,0 млн. доллар ё 5,0 фоиз, Бонки Исломии Рушд 

158,5 млн. доллар ё 4,0 фоиз, Бонки Олмонии Рушд 134,7 млн. 

доллар ё 3,0 фоиз, Бонки Аврупоии Сармоягузорӣ 154,8 млн. 

доллар ё 4,0 фоиз, Фонди Саудии Рушд 90,0 млн. доллар ё 2,0 

фоиз, Фонди ОПЕК 72,0 млн. доллар ё 2,0 фоиз, Бонки Осиёии 

сармоягузориҳои инфрасохторӣ 60,0 млн. доллар ё 1,0 фоиз, 

Фонди байналмилалии рушди кишоварзӣ 30,6 млн. доллар ё 1,0 

фоиз, Ҳукумати Ҷопон 42,9 млн. доллар ё 1,0 фоиз, Фонди 

Кувейтии рушди иқтисодӣ 25,5 млн. доллар ё 1,0 фоиз, Ҳукумати 

Швейтсария 14,4 млн. доллар 0,4 фоиз, Ҳукумати Ҷумҳурии 

Исломии Эрон 5,5 млн. доллар ё 0,1 фоиз, саҳми Ҳукумати 

Ҷумҳурии Тоҷикистон 104,7 млн. доллар ё 3,0 фоиз ва дигар 

сарчашмаҳо (саҳми корхонаҳои давлатии ватанӣ, мақомоти 

иҷроияи маҳаллии ҳокимияти давлатӣ, ҷамоаҳо ва ғ.) 5,7 млн. 

доллар ё 0,1 фоиз.  
 

 

 
 

Дар давраи ҳисоботии соли 2022 (то 1 ноябри соли 2022) дар 

доираи лоиҳаҳои амалкунанда 4 008,1  млн. сомонӣ (392,3 млн. 

доллар) азхуд карда шудааст, ки ин дар маҷмӯъ ба 97 фоизи 

нақшаи молиявии давраи ҳисоботии соли ҷорӣ баробар аст. Аз 

ҷумла, дар соҳаҳои: 

- энергетика дар доираи 16 лоиҳа 1 643,5 млн. сомонӣ (160,9 

млн. доллар) ё ин, ки 95 фоизи нақша; 

- нақлиёт дар доираи 13 лоиҳа 1 128,0 млн. сомонӣ (110,4 млн. 

доллар) ё ин, ки 111 фоизи нақша; 

- тандурустӣ ва ҳифзи иҷтимоии аҳолӣ дар доираи 9 лоиҳа 

250,2 млн. сомонӣ (24,5 млн. доллар) ё ин, ки 125 фоизи нақша; 

- хоҷагии манзилию коммуналӣ дар доираи 12 лоиҳа 228,6 

млн. сомонӣ (22,3 млн. доллар) ё ин, ки 82 фоизи нақша; 

- кишоварзӣ дар доираи 2 лоиҳа  68,0 млн. сомонӣ (6,6 млн. 

доллар) ё ин, ки 59 фоизи нақша; 

- экология ва ҳолатҳои фавқулодда дар доираи 6 лоиҳа 127,5 

млн. сомонӣ (12,4 млн. доллар) ё ин, ки 72 фоизи нақша; 

- маориф дар доираи 6 лоиҳа 249,4 млн. сомонӣ (24,4 млн. 

доллар) ё ин, ки 96 фоизи нақша; 

- ирригатсия/обёрӣ дар доираи 3 лоиҳа 204,0 млн. сомонӣ (19,9 

млн. доллар) ё ин, ки 152 фоизи нақша; 

- дигар соҳаҳо (гумрук, молия, сайёҳӣ ва ғ.) дар доираи 6 

лоиҳа 106,1 млн. сомонӣ (10,3 млн. доллар) ё ин, ки 52 фоизи 

нақша, азхуд карда шудааст. 

 
Маълумот оид ба иҷрои нақшаҳои молиявӣ дар моҳҳои январ-октябри соли 2022 

дар доираи лоиҳаҳои сармоягузории давлатии амалкунанда аз рӯи соҳаҳо 

(бо млн. доллар) 

Раванди иҷрои нақшаҳои молиявӣ 

 

Таҳлилҳо аз мониторинги рафти амалишавии лоиҳаҳои 

сармоягузории давлатӣ нишон медиҳанд, ки рафти азхудкунии 

маблағҳо дар доираи онҳо дар давраи ҳисоботии соли ҷорӣ ру ба 

беҳбудӣ ниҳода, иҷроиши ҳадафҳои лоиҳавӣ дар доираи баъзе 

лоиҳаҳо аз ҷумла, «Дастгирии ғизои мактабӣ» (43 фоиз), «Баланд 

бардоштани устувории кишоварзӣ» (18 фоиз), «Беҳтар намудани 

идоракунии захираҳои об дар вилояти Хатлон» (57 фоиз), 

«Обтаъминкунӣ ва беҳдошт дар деҳот» (48 фоиз), «Идоракунии 

партовҳои сахти маишии шаҳри Кулоб» (21 фоиз), 

«Электрофикатсияи деҳот» (13/15 фоиз - ҶСК «Помир Энерҷӣ» ва 

Муассисаи давлатии «Маркази идораи лоиҳаҳои бахши 

электроэнергетика»), «Барномаи солимгардонии молиявии 

корхонаи энергетикӣ» (16 фоиз), «Таъминоти гармӣ дар шаҳри 

Душанбе» (57 фоиз), «Энергияи хусусии Помир, марҳилаи 3» (35 

фоиз), «Сохтмони нақби автомобилгарди Истиқлол, марҳилаи 2» 

(36 фоиз), «Рушди нақлиёти ҷамъиятии шаҳри Хуҷанд» (5 фоиз), 

«Барномаи мутобиқгардонӣ ва кам кардани оқибатҳои тағйирёбии 

иқлим дар ҳавзаи баҳри Арал (49 фоиз), «Мукаммалсозии 

хизматрасонии гидрометеорологӣ дар Ҷумҳурии Тоҷикистон» (54 

фоиз), «Мустаҳкамгардонии инфрасохтори муҳимтарин ҷиҳати 

таъмини устуворӣ бар зидди офатҳои табиӣ» (Вазорати нақлиёт 31 

фоиз) ва «Амалиёт оид ба ислоҳоти андоз» (2 фоиз) бинобар дар 

баррасии тулонӣ қарор доштани натиҷаи озмунҳои хариди мол ва 

иҷрои кор, тул кашидани интихоби ширкатҳои пудратчӣ, таъсири 

пасту баландшавии қурби асъор, дуруст ба роҳ монда нашудани 

фаъолияти ширкатҳои пудратчӣ, иҷро нашудани уҳдадории 

корхонаҳои давлатӣ дар назди шарикони рушд (ба имзо нарасидани 

созишномаҳои зерқарзӣ байни ШСХК «Барқи Тоҷик» ва Вазорати 

молия) дар сатҳи зарурӣ таъмин карда нашуданд. 

Мавриди зикр аст, ки тибқи нақшаи тасдиқнамудаи 

Сарвазири Ҷумҳурии Тоҷикистон маълумотномаҳои дахлдори ҳар 

як лоиҳаи давлатии сармоягузорӣ ҷиҳати баррасӣ дар маҷлисҳои 

Раёсати Ҳукумати Ҷумҳурии Тоҷикистон ба Ҳукумати Ҷумҳурии 

Тоҷикистон манзур карда шуда, якҷо бо агентиҳои иҷроия ва 

татбиқкунандаи лоиҳаҳои давлатии сармоягузорӣ ҷиҳати татбиқи 

саривақтии онҳо чораандешӣ намуда истодааст. 

Илова бар ин, ҷиҳати таъмини иҷрои супоришҳои зикршуда, 

соли ҷорӣ дар назди Сарвазири Ҷумҳурии Тоҷикистон муҳтарам 

Қоҳир Расулзода бо иштироки роҳбарияти вазорату идораҳои 

дахлдор ва роҳбарони марказҳо/гуруҳҳои татбиқи лоиҳаҳои 

сармоягузории давлатии соҳаи нақлиёт ҷаласа баргузор карда шуда, 

дар кори он рафти амалишавии лоиҳаҳои соҳа ва мушкилотҳои 

ҷойдоштаи онҳо мавриди баррасӣ қарор дода шуд. 

Вазъи мавҷудаи 20 адад лоиҳаи сармоягузории давлатии 

зикршуда – то моҳи декабри соли ҷорӣ 3 адад лоиҳа («Идоракунии 

партовҳои сахти маишии   шаҳри Турсунзода» 31 июли соли 2022, 

«Рушди таҳсилоти олӣ» санаи 31 октябр ва «Идоракунии партовҳои 

сахти маишии ноҳияи Ёвон» 31 декабри соли 2022) ба анҷом, 6 адад 

лоиҳа («Идоракунии партовҳои сахти маишии шаҳри Хуҷанд, 

марҳилаи 2», «Обтаъминкунӣ ва санитарияи шаҳри Норак», 

«Идоракунии партовҳои сахти маишии шаҳри Хоруғ», «Беҳсозии 

низоми обтаъминкунӣ дар Тоҷикистон, марҳилаи 2  (шаҳри 

Хоруғ)», «Ҷорӣ намудани ҳисобкунии яклухти таҳвили барқ ва 

беҳтаргардонии низоми интиқоли барқ», «Таҷдиди НБО-и 

Қайроққум», «Рушди нақлиёти ҷамъиятии шаҳри Душанбе 

(маблағгузории иловагӣ)», «Рушди нақлиёти ҷамъиятии шаҳри 

Хуҷанд») дар мувофиқа бо Ҳукумати Ҷумҳурии Тоҷикистон, 

вазорату идораҳо ва созмонҳои маблағгузор то давраи муайян 

тамдид ва дигар лоиҳаҳо истисно лоиҳаҳои «Рушди соҳаи сайёҳӣ» 

ва «Идоракунии партовҳои сахти маишии шаҳри Кӯлоб» 

(мушкилотҳои ҷойдоштаи лоиҳаҳои мазкур то ҳол пурра ҳалли 

худро бинобар дар сатҳи зарурӣ ба роҳ монда нашудани 

идоракунии лоиҳаҳо наёфтааст) тибқи нақша идома доранд. 

Бояд тазаккур дод, ки санаи 4 октябри соли ҷорӣ бо 

иштироки роҳбарони марказҳо ва гуруҳҳои татбиқи лоиҳаҳо аз 

ҷумла, лоиҳаҳои «Рушди соҳаи сайёҳӣ» ва «Идоракунии партовҳои 

сахти маишии шаҳри Кӯлоб», ки иҷроиши нақшаи азхудкунии 

маблағҳоро дар ҳашт моҳи соли ҷорӣ дар сатҳи зарурӣ таъмин 

накардаанд, ҷаласаи корӣ баргузор ва ҷиҳати ислоҳи камбудиҳои 

ҷойдошта ва татбиқи саривақтии лоиҳаҳо ба роҳбарони он дастуру 

супоришҳои мушаххас дода шуд. 

Дар баробари ин, дар давраи ҳисоботии соли ҷорӣ бо мақсади 

баррасии рафти амалишавии лоиҳаҳои сармоягузории давлатӣ ду 

маротиба таҳти роҳбарии муовини якуми Сарвазири Ҷумҳурии 

Тоҷикистон муҳтарам Давлаталӣ Саид ва 7 маротиба роҳбарияти 

Кумитаи давлатии сармоягузорӣ ва идораи амволи давлатӣ бо 

иштироки намояндагони вазорату идораҳои дахлдори кишвар, 

агентиҳои иҷроия ва амаликунандаи лоиҳаҳои сармоягузории 

давлатӣ ҷаласа оид ба натиҷагирӣ аз рафти татбиқи лоиҳаҳои 

сармоягузории давлатӣ ва баррасии мушкилотҳои ҷойдоштаи онҳо 

баргузор карда шуд. 

Ҷаласаи ниҳоӣ санаи 27 июли соли ҷорӣ таҳти роҳбарии 

муовини якуми Сарвазири Ҷумҳурии Тоҷикистон муҳтарам 

Давлаталӣ Саид баргузор гардид, ки дар кори он мушкилоти 

ҷойдошта дар доираи татбиқи лоиҳаҳои сармоягузории давлатӣ 

мавриди баррасӣ қарор дода шуда, ҷиҳати ҳалли масъалаҳои ба 

миёномада ва бартараф намудани камбудию норасогиҳои ҷойдошта 

ба масъулини вазорату идораҳо/роҳбарони марказҳо ва гурӯҳҳои 

татбиқи лоиҳаҳо дастуру супоришҳои мушаххас дода шуд. 

Боз дар даҳ моҳи соли ҷорӣ бо шарикони асосӣ, аз ҷумла 

Бонки Осиёии Рушд аз ҷумла, шарҳи маҷмуӣ вобаста ба рафти 

амалишавии лоиҳаҳои сармоягузории давлатӣ дар санаи 27 октябри 

соли ҷорӣ баргузор гардида, аз натиҷааш ҷиҳати амалӣ намудани 

қадамҳои навбатӣ нақшаи амал таҳия ва тасдиқ карда шудааст. 

Бояд тазаккур дод, ки тибқи талаботи қарори Ҳукумати 

Ҷумҳурии Тоҷикистон аз 1 марти соли 2019 №83 «Дар бораи 

Тартиби пешбурди феҳристи лоиҳаҳои сармоягузорӣ» пешбурди 

феҳристи лоиҳаҳои сармоягузорӣ аз ҷониби Кумита дар мувофиқа 

бо вазорату идораҳои дахлдори кишвар ба роҳ монда шуда 

истодааст. 

То ин муддат тибқи дархости вазорату идораҳо ва 

ташкилотҳои хориҷӣ дар мувофиқа бо вазорату идораҳо 217 лоиҳа 

(181 лоиҳаи сармоягузории давлатӣ, 39 лоиҳаи иншооти иҷтимоӣ) 

ҷиҳати бархурдор гардидан аз имтиёзҳои андозӣ ба феҳристи 

лоиҳаҳои сармоягузорӣ ворид карда шуда,  4 лоиҳа рад ва 2 лоиҳаи 

дигар бошад дар баррасии вазорату идораҳо қарор дорад. 

Дар баробари ин, дар давраи ҳисоботии соли ҷорӣ 

мониторинги иҷрои Барномаи минтақавӣ  оид ба татбиқи лоиҳаҳои 

давлатии сармоягузории аҳамияти иҷтимоидошта баҳри рушди 

устувори ҷамоаҳои маҳаллӣ барои солҳои 2018-2022 дар мувофиқа 

бо мақомоти иҷроияи ҳокимияти давлатии Вилояти Мухтори 

Куҳистони Бадахшон, вилоятҳои Суғду Хатлон ва шаҳру ноҳияҳои 

тобеи ҷумҳур ба роҳ монда шуда, дар натиҷа муайян карда шуд, ки 

тавассути барномаи мазкур дар ҳудуди вилояти Хатлон 89 лоиҳа, 

Суғд 61 лоиҳа ва Вилояти Мухтори Кӯҳистони Бадахшон 16 адад 

лоиҳа пурра иҷро гардида, иҷрои 13 лоиҳа дар Вилояти Мухтори 

Кӯҳистони Бадахшон оғоз ва боз амалишавии 20 лоиҳа дар соли 

ҷорӣ ба нақша гирифта шудааст. 

 

Раванди хариди мол, кор ва хизматрасонӣ дар доираи 

лоиҳаҳои давлатии сармоягузорӣ 

 

Дар давраи ҳисоботи дар доираи 133 озмун ҳамагӣ 600 

довталабони ватанию хориҷӣ аз ҷумла 125 довталаби хориҷӣ ва 475 

довталаби ватанӣ иштирок намудаанд, ки ба сари ҳар як озмун 

иштироки 5 довталаб рост меояд. Инчунин, дар даҳ моҳи соли ҷорӣ 

дар доираи 104 озмуни баррасигардида маблағи сарфашуда нисбат 

ба нақшаҳои харид, 19,9 млн. доллари ИМА - ро  ташкил медиҳад. 

Ҷиҳати таъмини иҷрои самаранокӣ, сарфакорӣ, шаффофият 

ва рақобатпазирӣ дар озмунҳо на ҳамеша аз тарафи марказ ва 

гуруҳҳои татбиқи лоиҳаҳои давлатии сармоягузорӣ принсипҳои 

асосии озмун ба назар гирифта намешаванд. Яъне, аз баррасии 

баъзе аз ҳисоботҳои арзёбии дархостҳои тендерии ташаббускорони 

озмунҳо бармеояд, ки зимни арзёбӣ намудани ҳуҷҷатҳои озмунии 

довталабон пешниҳоди нархи пастарин, сарфаи маблағҳо ва 

талаботи ҳуҷҷатҳои озмунӣ, ки яке аз унсури асосии озмун ба 

ҳисоб меравад, инчунин таҷрибаи корӣ, гардиши миёнаи корҳои 

сохтмонӣ ва дигар талаботи ҳуҷҷатҳои озмунӣ пешниҳоди озмунии 

довталабоне, ки аз ҳама нархи пастаринро пешниҳод менамоянд бо 

истифодаи камбудиҳои назаррас аз баррасии минбаъда хориҷ карда 

мешаванд. 

Аз ин рӯ, бинобар сабаби ба талаботи ҳуҷҷатҳои озмунӣ 

ҷавобгӯ набудани пешниҳоди тендерии довталабони ғолиби озмун 

тавсиягардида дар ҷаласаҳои Комиссия оид ба баррасии ҳисоботи 

арзёбии дархостҳои тендерӣ, ки ҳайати он аз намояндагони 

вазорату идораҳои дахлдор иборат мебошад, дар маҷмуъ 4 озмун 

бинобар сабаби ба талаботи ҳуҷҷатҳои озмуни ҷавобгӯ набудан ре-

тендершуда 16 озмуни дигар бошад такмил дода шуда, аз ҷониби 

ташаббускори озмун камбудию норасогиҳои ҷойдоштаи ширкатҳои 

ғолиби озмун тавсиягардида бартараф гардида, ба ҷаласаҳои 

навбатии Комиссия манзур карда шуданд.  

Дар давраи ҳисоботӣ аз ҷониби баъзе агентиҳои иҷроия ва 

марказҳои татбиқи лоиҳаҳо муҳлати гузаронидани арзёбии 

дархостҳои тендерӣ мувофиқи талаботи Қоидаҳо оид ба кушодани 

дархостҳои тендерӣ барои хариди мол, кор ва хизматрасонӣ тибқи 

лоиҳаҳои давлатии сармоягузорӣ дар Ҷумҳурии Тоҷикистон, ки бо 

қарори Ҳукумати Ҷумҳурии Тоҷикистон аз 2 октябри соли 2010, 

№500 тасдиқ гардидааст, риоя карда нашудааст. Ташаббускори 

тендер бояд арзёбии дархостҳои тендериро дар муддати на дертар 

аз 28 рузи тақвимӣ ба анҷом расонида, онҳоро ҷиҳати гирифтани 

розигӣ ба Кумитаи давлатии сармоягузорӣ ва идораи амволи 

давлатии Ҷумҳурии Тоҷикистон - мақомоти ваколатдори марказӣ 

пешниҳод намояд. Мутаассифона, раванди арзёбӣ аз ҷониби 

агентиҳои татбиқкунанда чунин сурат гирифтаас:  

- озмун ҷиҳати интихоби ширкати мушовирӣ барои 

назорати корҳои сохтмонӣ ва идоракунии қарордодҳо дар дораи 

Лоиҳаи «Обтаъминкунӣ ва беҳдошт дар деҳот», Маркази идораи 

лоиҳаҳои инфрасохтори маҳалли (коммуналӣ) дар Ҷумҳурии 

Тоҷикистон (бо гузашти 95 руз аст, ки ҳисобот оид ба арзёбии 

дархостҳои тендерӣ дар баррасии лоиҳа қарор дорад); 

- озмун ҷиҳати интихоби ширкати мушовирӣ барои 

Барномаи рушди корпоративӣ дар доири Лоиҳаи «Обтаъминкунӣ ва 

корези шаҳри Кӯлоб» Корхонаи воҳиди давлатии «Хоҷагии 

манзилию коммуналӣ» (бо гузашти 80 руз аст, ки ҳисобот оид ба 

арзёбии дархостҳои тендерӣ пешниҳод нагардидааст); 

 

Пешбурди фаъолияти сармоягузорӣ  

ва ҷалби сармояи мустақим 

 

Бо мақсади беҳтарсозии фазои сармоягузорию соҳибкорӣ, 

ҷалби сармояи мустақими ватанию хориҷӣ ба соҳаҳои 

афзалиятноки иқтисодӣ барои амалигардонии лоиҳаҳои 

сармоягузорӣ, ки ба истеҳсоли маҳсулоти рақобатпазир ва ба 

воридотивазкунанда равона карда шудаанд аз ҷониби Кумита бо 

дастгирии Ҳукумати Ҷумҳурии Тоҷикистон ва вазорату идораҳои 

дахлдор пайваста тадбирҳои мушаххас андешида мешаванд. 

Тибқи маълумоти оморӣ дар нӯҳ моҳи соли 2022, ҳамагӣ 

403,1 млн. доллар сармояи хориҷӣ ворид гардид, ки нисбат ба 

ҳамин давраи соли гузашта 11,8 фоиз кам мебошад (нӯҳ моҳи соли 

2021 – 457,1 млн. доллар). 

Дар сохтори воридоти сармоя, дар ин давра 54,6 фоизро 

сармояи мустақим (220,3 млн. доллар)  ва 45,4 фоизро дигар намуди 

сармоягузорӣ (183,1 млн. доллар) ташкил медиҳад. 

Воридоти сармояи мустақими хориҷӣ нисбат ба ҳамин 

давраи соли 2021 ба андозаи 20 млн. доллар ё 10 фоиз афзоиш ёфт 

(нӯҳ моҳи соли 2021 – 200,3 млн; 2022 – 220,3 млн. доллар). 

Коҳишёбии воридоти сармоя, асосан аз ҳисоби кам шудани 

ҷалбшавии дигар намуди сармоя, дар ҳаҷми 28,5 фоиз ба вуҷуд 

омадааст (нӯҳ моҳи соли 2021 – 256,0 млн; 2022- 183,1 млн.). 

Дар моҳҳои январ – сентябри соли 2022 сармояи хориҷӣ ба 

ҷумҳурӣ аз Хитой 168,1 млн. долл, Люксембург 53,5 млн. долл, 

ИМА 25,5 млн. долл, Федератсияи Россия 21,6 млн.доллар, 

Арабистони Саудӣ 12,9 млн. долл, Филлипин 12,1 млн. долл., 

Британияи Кабир 13,4 млн. долл, Сингапур 10,1 млн.долл, Англия 

11,7 млн.долл, Швейтсария 9,7 млн. долл, Ҷумҳурии Қазоқистон 8,5 

млн.долл, Австрия 7,4 млн.долл., Ҷазираҳои Вирҷин 6,4 млн.долл, 

Туркия 8,5 млн. долл, Ӯзбекистон 5,4 млн. долл, Фаронса 4,2 млн. 

доллар, Ҷопон 3,0 млн. долл, Ирландия 2,0 млн. долл., Хорватия 2,4 

млн.доллар ворид гардидааст. 

Сармояи мустақим ба ҷумҳурӣ асосан аз Ҷумҳурии Халқии 

Хитой 152,6 млн. доллар, Федератсияи Россия 19,1 млн. доллар, 

Сингапур 10,0 млн. доллар, Туркия 8,5 млн. доллар, Фаронса 4,8 

млн. доллар, Ҷазираҳои Вирҷин 3,0 млн.доллар, Британияи Кабир 

1,5 млн. доллар ва дигар давлатҳо ворид гардидааст. 

Сармояҳои мустақим маҷмуан ба соҳаҳои истихроҷи маъдан 

(51,9 фоиз), саноати коркард (25,1 фоиз), сохтмон (1,4 фоиз) ва ба 

дигар соҳаҳо (21,6 фоиз) равона карда шудаанд.  

Дар нӯҳ моҳи соли 2022 истифодаи сармояи хориҷӣ ба 

маблағи 525,6 млн.доллари амрикоӣ (бо дарназардошти истифодаи 

маблағҳои солҳои гузашта ва бе бақияи сармояи воридшуда дар нуҳ 

моҳи соли 2022) сурат гирифтааст, аз ҷумла ба ВМКБ – 13,2 

млн.доллари амрикоӣ ё 2,5 фоиз, вилояти Суғд – 193,7 млн.доллари 

амрикоӣ (36, 9 фоиз), вилояти Хатлон – 228,0 млн.доллари амрикоӣ 

(43,4 фоиз), шаҳри Душанбе – 61,1 млн.доллари амрикоӣ (11,6 

фоиз) ва шаҳру ноҳияҳои тобеи ҷумҳурӣ – 29,6 млн.доллари 

амрикоӣ ё 5,6 фоиз.  

Дар давраи ҳисоботӣ созишномаи сармоягузорӣ байни 

Ҳукумати Ҷумҳурии Тоҷикистон ва Ҷамъияти дорои масъулияти 

маҳдуди «Осиё Кемикал» оид ба барқарорсозӣ, таҷдид ва истифода 

додани Ҷамъияти саҳомии кушодаи «Азот» ба имзо расонида шуд.  

Барои бунёди корхонаи мазкур беш аз 20 млн. доллари ИМА 

сармояи ватанӣ ҷалб ва барои аҳолии маҳаллӣ беш аз 100 ҷойи 

кории доимӣ ташкил карда мешавад. 

Инчунин моҳи июни соли ҷорӣ созишномаи сармоягузорӣ 

байни Ҳукумати Ҷумҳурии Тоҷикистон ва Ҷамъияти дорои 

масъулияти маҳдуди «Космические коммуникатсии» оид ба 

ташаккули низоми комплексии таъмини бехатарии ҳаракат дар роҳ 

дар доираи амалинамоии қисмати «Шаҳри бехатар»-и лоиҳаи 

«Шаҳри ҳушманд» дар ҳудуди Ҷумҳурии Тоҷикистон ба имзо 

расонида шуд. 

Барои татбиқи созишнома беш аз 60 млн. доллари ИМА 

сармояи хориҷӣ ҷалб карда мешавад. 

Санаи 7 сентябри соли 2022 созишномаи сармоягузорӣ байни 

Ҳукумати Ҷумҳурии Тоҷикистон ва Ширкати инвестиционию 

истеҳсолии «Ориён инвест» оид ба сохтмон ва ба истифода додани 

корхонаи истеҳсоли семент дар ноҳияи Қубодиёни вилояти Хатлон  

ба имзо расонида шуд. 

Ҷиҳати татбиқи созишнома маҷмуан 160 млн.доллари ИМА 

ҷалб ва дар мавриди истифода қарор гирифтани корхона барои 

аҳолии маҳаллӣ зиёда аз 1300 ҷойҳои кории нав ташкил карда 

мешавад. 

Ҳамзамон, маълумотномаи таҳлилӣ оид ба раванди 

сармоягузорӣ дар доираи давлатҳои Иттиҳоди иқтисодии Авруосиё 

ва афзалиятҳои камбудиҳои ҳамрошавии ба созмони мазкур, 

инчунин таҳлили воридоти сармояи хориҷӣ ба минтақаҳои кишвар 

дар 5 соли охир омода ва ба Ҳукумати Ҷумҳурии Тоҷикистон ирсол 

карда шуд. 

Инчунин дар давраи ҳисоботӣ аз ҷониби Кумита вобаста ба 

ҳамкориҳои Тоҷикистон бо Федератсияи Россия ва Ҷумҳурии 

Украина дар робита ба торафт мураккаб гардидани  муносибатҳои 

Федератсияи Россия ва Украина ва дар ин замина ҷорӣ гардидани 

таҳримҳои иқтисодӣ нисбат ба Федератсияи Россия дар самти 

сармоягузорӣ таҳлилҳо гузаронида шуда, пешниҳодҳои мушаххас 

ба Ситоди ҷумҳуриявӣ/Вазорати рушди иқтисод ва савдо пешниҳод 

карда шуд. 

Айни замон, дар ҳамкорӣ бо ҶДММ «Ваҳдат Текстайл» оид 

ба сохтмон ва ба истифода додани «Марҳилаи сеюми корхонаи 

истеҳсоли маҳсулоти нассоҷӣ дар шаҳрҳои Душанбе, Кӯлоб ва 

ноҳияи Вахш» (40 млн. доллари амрикоӣ), бо ҶСП «Талко Голд» 

оид ба сохтмон ва баистифодадиҳии корхонаҳои маъдантозакунӣ ва 

металлургии истеҳсоли металлҳои ранга ва қиматбаҳо (200 млн. 

доллар) созишномаи сармоягузорӣ таҳия карда шудааст, ки дар 

марҳилаҳои гуногуни тасдиқ қарор доранд. 

 

Идораи моликияти давлатӣ 

 

Дар давраи ҳисоботӣ ҷиҳати истифодаи самаранок ва 

мақсадноки моликияти давлатӣ тадбирҳои зарурӣ андешида 

шудааст. 

Дар давраи ҳисоботӣ ҷиҳати истифодаи самаранок ва 

мақсадноки амволи давлатӣ мутобиқи талаботи қонунгузорӣ бо 

қарорҳои раиси Кумита ва мактубҳои дахлдор 1649 адад воситаи 

асосии давлатӣ ба маблағи умумии 68,2 млн сомонӣ аз тавозуни як 

мақомот ва корхонаю ташкилот ба тавозуни мақомот ва корхонаю 

ташкилоти давлатии дигар гузаронида шудаанд. 

Ҷиҳати дар амал татбиқ намудани талаботи банди 9 «Тартиби 

аз эътибор соқит намудани воситаҳои асосие, ки моликияти давлатӣ 

мебошанд», ки бо қарори Ҳукумати Ҷумҳурии Тоҷикистон аз 30 

апрели соли 2012, №184 тасдиқ шудааст, вобаста аз ҳолати воқеӣ ва 

эҳтимолияти ба фурӯш рафтани амвол 317 адад воситаи асосии 

давлатии барои аз эътибор соқит намудан пешниҳодгардидаи 

корхонаю ташкилотҳо бо нархи ибтидоии 5 214 700 сомонӣ ба 

савдои музоядавӣ пешниҳод карда шудаанд.  

Баҳри таъмини истифодаи самараноки моликияти давлатӣ ва 

фароҳам овардани шароити мусоиди корӣ ба мақомоти давлатӣ 

тибқи Тартиби гузаронидани объектҳои моликияти ҷумҳуриявӣ ва 

моликияти коммуналӣ (қарори Ҳукумати Ҷумҳурии Тоҷикистон аз 

2 марти соли 2013 №92) ҷиҳати ҳалли масъалаҳои кӯчонидану 

ҷойгир намудани мақомотҳои давлатӣ чораҳои зарурӣ андешида 

шуда истодааст.  

Ҳамзамон бо мақсади истифодаи самараноки моликияти 

давлатӣ 130489 адад молу мулки ба фоидаи давлат 

мусодирагардида ба тавозуни мақомот ва корхонаю ташкилоти 

давлатӣ гузаронида шуда, 32 номгӯй молу мулк ба маблағи 1,3 млн. 

сомонӣ мутобиқи савдои музодавӣ фурӯхта шуданд. 

Бо мақсади иҷрои бандҳои 3(1) ва 3(2) қарори Ҳукумати 

Ҷумҳурии Тоҷикистон аз 12 декабри соли 2016, №527 «Дар бораи 

ба муомилот баровардани коғазҳои қиматноки давлатӣ ҷиҳати 

сармоякунонии бонкҳо» (бо тағйиру иловаҳо аз 20 майи соли 2021, 

№183) Кумита якҷоя бо Вазорати молияи Ҷумҳурии Тоҷикистон 

ҷиҳати ба моликияти давлати қабул намудан ва ба фурӯш 

баровардан ё ба иҷора супоридани молу мулки Ҷамъияти саҳомии 

кушодаи “Агроинвестбонк” ва Ҷамъияти саҳомии кушодаи 

“Тоҷиксодиротбонк” чораҳои заруриро роҳандозӣ намуда 

истодааст. 

Мутобиқи маълумоти пешниҳодгардидаи Корхонаи воҳиди 

давлатӣ оид ба ташкили фурӯши амволи давлатӣ ба ҳолати                   

1 ноябри соли 2022 аз молу мулки ба моликияти давлат 

қабулгардидаи ҶСК «Агроинвестбонк» ва ҶСК 

«Тоҷиксодиротбонк» 9 адад бино ва иншооти ҶСК 

«Агроинвестбонк» ба маблағи умумии 17 612 747 сомонӣ фурӯхта 

шудаанд.  

Инчунин, мутобиқи тартиби муқарраргардидаи қонунгузорӣ 

14 адад иншоот бо арзиши умумии 148 935 125 сомонӣ ба тавозуни 

вазорату идораҳои дахлдор, мақомоти иҷроияи маҳаллии 

ҳокимияти давлатӣ ва субъектони хусусӣ гузаронида шудаанд. 

Арзиши иншооти мазкур аз ҳисоби маблағҳои буҷети ҷумҳуриявӣ, 

маблағҳои махсуси Кумитаи андоз, буҷети маҳаллии шаҳри 

Панҷакенти вилояти Суғд ва маблағҳое, ки аз буҷети ҷумҳуриявӣ 

барои бунёди НБО Роғун равона мегарданд, пардохт карда 

мешаванд. 

Ба ҳолати 1 ноябри соли 2022 миқдори умумии ҷамъиятҳои 

саҳомие, ки дар онҳо саҳми давлат мавҷуд аст 124 ададро ташкил 

медиҳад, ки аз ҷумла бо 100 фоизи саҳми давлатӣ 102 адад, 

ҷамъиятҳои саҳомӣ бо ҳиссаи давлат аз 5 то 99 фоиз 22 ададро 

ташкил медиҳад. Инчунин ҷамъиятҳои дорои масъулияти маҳдуд 

бо ҳиссаи давлатӣ 4 ададро ташкил медиҳанд. 

Мутобиқи маълумоти Вазорати молия ва Корхонаи воҳиди 

давлатӣ оид ба ташкили фурӯши амволи давлатӣ ва ба ҳолати 1 

ноябри соли 2022 ба буҷети давлатӣ аз ҳисоби хусусигардонӣ, 

иҷораи моликияти ҷумҳуриявӣ ва аз ҳисоби фоидаи соф ба ҳиссаи 

давлат дар ҷамъиятҳои дорои масъулияти маҳдуд ва суди 

саҳмияҳои давлатӣ дар ҷамъиятҳои саҳомӣ маблағи 108 917 308,0 

сомонӣ ворид гардидааст. Аз ҷумла: 

- аз ҳисоби хусусигардонӣ ва иҷораи моликияти ҷумҳуриявӣ                 

15 246 756,0 сомонӣ; 

- аз ҳисоби фоидаи соф ба ҳиссаи давлат дар ҷамъиятҳои 

дорои масъулияти маҳдуд ва суди саҳмияҳои давлатӣ дар 

ҷамъиятҳои саҳомӣ 93 130 348 сомонӣ. 

Дар давраи ҳисоботӣ, бинобар сабаби риоя накардани 

Қоидаҳои пешбурди Дафтари бақайдгирии санҷишҳо аз ҷониби 

субъектҳои хоҷагидори Ҷумҳурии Тоҷикистон ва риоя накардани 

қоидаҳои тартиби ба иҷора гирифтан ва ба иҷора супоридани 

амволи давлатӣ, мувофиқи талаботи Кодекси ҳуқуқвайронкунии 

маъмурии Ҷумҳурии Тоҷикистон 34 адад парвандаҳои 

ҳуқуқвайронкунии маъмурӣ оғоз гардида, тибқи тартиби 

амалкунанда ба маблағи 60 980 сомонӣ нисбати 

ҳуқуқвайронкунандагон ҷарима таъин карда шуда, ба ҳолати 1 

ноябри соли ҷорӣ ба буҷети давлат аз ин ҳисоб 44 672,00 сомонӣ 

интиқол дода шудааст.   

Мувофиқи маълумоти Вазорати молияи Ҷумҳурии 

Тоҷикистон давлатӣ ба ҳолати 1 ноябри соли 2022 аз ҳисоби ба 

иҷора супоридани моликияти ҷумҳуриявӣ ба буҷет 9 856 630 

сомонӣ ворид гардидааст. 

 

Дастгирии давлатии соҳибкорӣ ва муҳайё намудани 

шароити мусоид барои фаъолияти субъектҳои соҳибкорӣ 

 

Тибқи маълумоти Агентии омори назди Президенти 

Ҷумҳурии Тоҷикистон тариқи «Равзанаи ягона» то 1 ноябри соли 

2022 дар миқёси ҷумҳурӣ 339,9 ҳазор адад субъектҳои хоҷагидор 

фаъолият мекунад, ки ин нишондод дар муқоиса нисбат ба соли 

2021-ум 2361 адад кам мебошад.   

 Аз шумораи умумии субъектҳои хоҷагидор, соҳибкорони 

инфиродӣ 307,4 ҳазор адад дар миқёси ҷумҳурӣ ба қайд гирифта 

шудааст, ки ин нишондиҳанда дар муқоиса нисбат ба соли 2021-ум 

3505 адад кам гардида, таснифоти он чунин аст: 

- соҳибкорон бо патент 48 828  адад ба қайд гирифта шудааст, 

ки ин нишондод нисбат ба соли 2021-ум 56 532 адад кам 

гардидааст; 

- соҳибкорон бо шаҳодатнома 36 171 ҳазор нафар ба қайд 

гирифта шудааст, ки ин нишондод нисбат ба соли 2021-ум 3228 

адад кам гардидааст;  

- хоҷагиҳои деҳқонӣ 1271 297 ҳазор адад ба қайд гирифта 

шудааст, ки ин нишондод нисбат ба соли 2021-ум 5109 адад зиёд 

гардидааст. 

- соҳибкорон бо шаҳодатнома бо шартҳои махсус  51 146  

адад ба қайд гирифта шудааст 

Инчунин, аз шумораи умумии субъектҳои хоҷагидор, 

шахсони ҳуқуқӣ то 1 ноябри  соли 2022 дар ҳудуди ҷумҳурӣ 32 494  

ҳазор адад ба қайд гирифта шудааст, ки ин нишондод дар муқоиса 

нисбат ба соли  2021-ум 1144 адад зиёд шудааст. 

Бояд зикр намуд, ки дар ин давра 25 417 адад субъект таъсис 

(навтаъсис) ёфтааст, ки 23 455 адад соҳибкори инфиродӣ ва 1962 

адад шахси ҳуқуқӣ мебошад. 
 

 
Ҷадвали №1. Маълумот оид ба шумораи субъектҳои хоҷагидории фаъолияткунанда  дар 

мақомоти андози ҷумҳурӣ то 01.11.2022 ва 01.11.2021 

 

Дар баробари ин, бояд қайд намуд, ки дар моҳҳои январ - 

октябри соли 2022 дар миқёси ҷумҳурӣ 24 592 субъектҳои 

хоҷагидор, аз ҷумла 857 адад шахси ҳуқуқӣ ва 23 735 соҳибкорони 

инфиродӣ барҳам хӯрдааст. 

Ҷадвали №2. Маълумот оид ба шумораи субъектҳои хоҷагидории ба қайд гирифташуда, 

барҳамхурда дар мақомоти андози ҷумҳурӣ ба ҳолати 1 ноябри солҳои 2022 ва 2021. 

29669 23455 -6214 -21% 

Барҳамхурда 771 857 86 11 % 22756 23735 979 104,3 

Сарчашма: Агентии омор, маълумоти “Равзанаи ягона”-и Кумитаи андози назди 

Ҳукумати Ҷумҳурии Тоҷикистон ва Феҳристи ягонаи давлатии мақомоти андози 

ҷумҳурӣ.  

 

Бояд қайд кард, ки яке аз сабабҳои асосии барҳамхурии 

субъектҳои соҳибкорӣ, махсусан шахсони ҳуқуқӣ ин сарбории 

андозӣ, назорату санҷишҳои барзиёди мақомоти санҷишӣ, ба 

рақобати шадид тоб наовардани субъектҳои соҳибкорӣ, фоизи 

баланди қарзҳои бонкӣ ва дастрасии маҳдуд ба сарчашмаҳои 

молиявӣ ба шумор меравад. 

Маблағгузории қарзӣ яке аз воситаҳои асосии таъмини 

рушди устувори иқтисодиёт, вусъат додани истеҳсолоти ватанӣ, 

устувор намудани иқтидори содиротӣ ва ташкили ҷойҳои нави корӣ 

дар кишвар ба ҳисоб меравад. 

Дар асоси маълумоти Бонки миллии Тоҷикистон бо мақсади 

зиёд намудани эътимоди мардум ба низоми бонкӣ, ба ташкилотҳои 

қарзӣ баҳри баланд бардоштани сифати хизматрасонӣ ва афзун 

намудани ҳаҷми қарзҳо ба муштариёни боэътимод, аз ҷумла додани 

қарзҳои хурди дорои фоизи паст ба соҳибкорон аз рӯи имкониятҳои 

мавҷуда мусоидат менамоянд. 

Тибқи маълумоти Бонки миллии Тоҷикистон дар моҳҳои 

январ –сентябри  соли 2022 аз ҷониби ташкилотҳои қарзии молиявӣ 

ба иқтисодиёт ба маблағи 10303,8 млн. сомонӣ қарз пешниҳод 

карда шудааст, ки ин нишондиҳанда нисбат ба ҳамин давраи соли 

2021-ум 3,27 млн. сомонӣ ё 0,6 фоиз зиёд мебошад. Аз ҳаҷми 

умумии қарзҳои аз ҷониби ташкилотҳои қарзӣ дар давраи ҳисоботӣ 

додашуда маблағи 6333,4 млн. сомонии он ба соҳаи соҳибкорӣ дода 

шудааст, ки нисбат ба ҳамин давраи соли 2021-ум -202,0 млн. 

сомонӣ ё -3,1 фоиз кам мебошад.  

Ба соҳибкорони хурду миёна аз ҷониби бонкҳои тиҷоратӣ дар 

моҳҳои январ сентябри соли 2022, 3253,9 млн. сомонӣ қарз ҷудо 

карда шудааст, ки ин нишондод нисбат ба ҳамин давраи соли 2021-

ум -300,1 млн сомонӣ   ё -8,4 фоиз кам мебошад. 
 

Қарзҳои аз ҷониби бонкҳо ва ташкилотҳои қарзӣ ба иқтисодиёт равонашуда дар 

моҳи январ-сентябри соли 2022 аз рӯи соҳаҳо 

 

 
Диаграммаи 1. Маълумот оид ба қарзҳои аз ҷониби бонкҳо ва ташкилотҳои қарзӣ 

ба иқтисодиёт равонашуда дар  моҳҳои январ  августи соли 2022 аз рӯи соҳаҳо. 

 

Ҷиҳати иҷрои талаботи қонунгузории соҳаи низоми 

иҷозатдиҳӣ, иҷозатномадиҳӣ ва санҷиши фаъолияти субъектҳои 

хоҷагидор ва дар ин замина анҷом додани мониторинг ва таҳлили 

татбиқи санадҳои меъёрии ҳуқуқии соҳа барои давраи соли 2021 

дар заминаи ҳисоботи солонаи мақомоти иҷозатдиҳанда, 

иҷозатномадиҳанда ва санҷишӣ, инчунин дигар маълумоти 

дастрасгардида натиҷагирӣ карда шуда, аз рӯи натиҷаҳои онҳо 

ахбороти муфассал аз 9 марти соли 2022, №1-4б/186, аз 31 марти 

соли 2022, №3-4б/263 ва аз 1 марти соли 2022, №1-4б/166 ба 

Ҳукумати Ҷумҳурии Тоҷикистон пешниҳод карда шуд. 

Дар давраи ҳисоботӣ, ҷиҳати аз байн бурдани гуногунфаҳмӣ 

ва ихтилофот байни меъёрҳои алоҳида, аз ҷумла дар принсипҳои 

“масъулияти изҳоршуда” ва “маъқулдонии худ аз худ”, ки бевосита 

ба додани ҳуҷҷати иҷозатдиҳӣ вобастагӣ дорад, лоиҳаи қарори 

Ҳукумати Ҷумҳурии Тоҷикистон “Дар бораи лоиҳаи Қонуни 

Ҷумҳурии Тоҷикистон “Оид ба ворид намудани тағйирот ба 

Қонуни Ҷумҳурии Тоҷикистон “Дар бораи низоми иҷозатдиҳӣ” бо 

тартиби муқарраргардида таҳия карда шуд, ки он аз 18 марти соли 

2022, №1863 қабул ва мавриди амал қарор дода шуд. 

Масъалаҳои дар доираи лоиҳа пешниҳодшаванда, 

батанзимдарории масъалаҳои аз ҷониби аризадиҳанда изҳор 

кардани масъулияти худ оид ба риоя намудани шартҳои 

иҷозатдиҳиро ҳангоми амалӣ намудани фаъолияти соҳибкорӣ, 

инчунин батанзимдарории масъалаҳои расмиёте, ки агар мақоми 

иҷозатдиҳӣ вобаста ба ариза қарор қабул накарда бошад ва дар 

натиҷаи он ҳуҷҷати иҷозатдиҳӣ додашуда, аз нав 

барасмиятдаровардашуда ва барқароршуда ҳисобида мешавад, дар 

бар мегирад. 

Инчунин, дар ин давра бо мақсади идомаи ислоҳот дар соҳаи 

танзими низоми иҷозатдиҳии ҷумҳурӣ, аз байн бурдани ҳуҷҷатҳои 

хусусияти иҷозатдиҳидошта барои амал ва фаъолияти соҳибкориву 

сармоягузорӣ, ки аз ҷониби мақомоти давлатӣ дода мешаванд, 

ҳамзамон мутобиқ намудани баъзе санадҳои меъёрии ҳуқуқии 

хусусияти умумидошта ба талаботи Қонуни Ҷумҳурии Тоҷикистон 

“Дар бораи низоми иҷозатдиҳӣ” лоиҳаи қарорҳои Ҳукумати 

Ҷумҳурии Тоҷикистон “Дар бораи лоиҳаи Қонуни Ҷумҳурии 

Тоҷикистон “Оид ба ворид намудани тағйирот ба Қонуни 

Ҷумҳурии Тоҷикистон “Дар бораи савдо ва хизматрасонии 

маишӣ”” ва “Дар бораи лоиҳаи Қонуни Ҷумҳурии Тоҷикистон “Оид 

ба ворид намудани тағйирот ба Қонуни Ҷумҳурии Тоҷикистон “Дар 

бораи ҳимояи ҳуқуқи истеъмолкунандагон”” таҳия ва тибқи 

тартиби муқарраргардида барои баррасии минбаъда аз 25 январи 

соли 2022, №1-4б/59 ба Ҳукумати Ҷумҳурии Тоҷикистон пешниҳод 

карда шуд. 

Тибқи лоиҳаҳои мазкур, реҷаи кори ташкилоту объектҳои 

савдо, хизматрасонии маишӣ ва дигар намуди хизматрасонии аз 

ҷиҳати танзим муҳиме, ки номгӯи онҳоро Ҳукумати Ҷумҳурии 

Тоҷикистон тасдиқ кардааст, бо қарори мақомоти иҷроияи 

маҳаллии ҳокимияти давлатӣ дар ҳудуди марзиву маъмурии 

дахлдор бе ҷалби субъектҳои хоҷагидор муқаррар карда мешаванд. 

Чунин муқаррарот сарбории субъектҳои хоҷагидорӣ ва 

сармоягузориро дар бобати гирифтани ҳуҷҷати хусусияти 

иҷозатдиҳидоштаро, ки дар қонунгузории соҳаи иҷозатдиҳӣ 

пешбинӣ нашудааст, аз байн бурда, шароити мусоидро барои 

соҳибкориву сармоягузорӣ фароҳам меорад.  

Дар як вақт, бо мақсади мутобиқ намудани санадҳои меъёрии 

ҳуқуқии амалкунанда ба талаботи қонунҳои Ҷумҳурии Тоҷикистон 

«Дар бораи низоми иҷозатдиҳӣ», «Дар бораи сарватҳои 

зеризаминӣ», «Дар бораи металлҳои қиматбаҳо ва сангҳои 

қиматбаҳо» ва ҷиҳати ба танзим даровардани фаъолияти 

субъектҳое, ки ба фаъолияти истихроҷи канданиҳои фоиданоки 

пошхӯрда бо усули худфаъолӣ ва худбиёрӣ машғул мебошанд, 

лоиҳаи қарори Ҳукумати Ҷумҳурии Тоҷикистон «Дар бораи ворид 

намудани тағйиру иловаҳо ба қарори Ҳукумати Ҷумҳурии 

Тоҷикистон аз 27 ноябри соли 2019, №600» таҳия карда шуд, ки он 

бо дар назар дошти таклифу пешниҳодҳои вазорату идораҳои 

дахлдор мавриди такмилдиҳии иловагӣ қорор дорад. 

Бо мақсади иҷрои дастуру супоришҳои Асосгузори сулҳу 

ваҳдати миллӣ – Пешвои миллат, Президенти Ҷумҳурии 

Тоҷикистон муҳтарам Эмомалӣ Раҳмон ва дар ин замина идомаи 

ислоҳот дар самти танзими соҳаи низоми иҷзатдиҳӣ ва 

иҷозатномадиҳӣ (литсензиядиҳӣ), ҳамзамон барои ба роҳ мондани 

расмиёти ягонаи коргузорӣ дар тамоми мақомоти иҷозатдиҳанда ва 

иҷозатномадиҳанда (литсензиядиҳанда) бо ҷалби мушовирони 

Корпоратсияи Байналмиллалии Молиявӣ, Гурӯҳи Бонки Ҷаҳонӣ 

(IFC) омӯзишу таҳлили таҷрибаи татбиқи қонунгузории 

иҷозатномадиҳӣ (литсензиядиҳӣ) ба баъзе намудҳои фаъолият ва 

низоми иҷозатдиҳӣ дар Ҷумҳурии Тоҷикистон, инчунин бо як қатор 

санадҳои меъёрии ҳуқуқии дигар танзим гардиданпи масъалаҳои 

алоқаманд бо додани ҳуҷҷатҳои хусусиятҳои иҷозатдиҳӣ ба 

фаъолият, амал, мол (маҳсулот, кор ва хизматрасонӣ) тибқи 

амалияи байналмилалӣ аз рӯи принсип - расмиёт, муҳлат ва 

пардохти ягонаи ҳуҷҷатҳои хусусияти иҷозатдиҳидошта, аз ҷумла 

давлатҳои Қирғизистон, Қазоқистон, Озарбойҷон, Гурҷистон, 

Россия ва Олмон гузаронида шуд.  

Дар натиҷаи таҳлилҳои гузаронидашуда ҷиҳати дар доираи 

як санади мукаммал танзим намудани муносибатҳои қайдгардида, 

лоиҳаи Қонуни Ҷумҳурии Тоҷикистон “Дар бораи низоми 

иҷозатдиҳии Ҷумҳурии Тоҷикистон” бо назардошти таҷрибаи 

байналмилалӣ ва миллӣ таҳия ва ҷиҳати мувофиқа намудани он бо 

вазорату идораҳои дахлдор аз 7 июни соли 2022, №2-4б/485 ба 



20 

Ҳукумати Ҷумҳурии Тоҷикистон пешниҳод карда шуд, ки он тибқи 

супориши муовини якуми Сарвазири Ҷумҳурии Тоҷикистон аз 20 

июни соли 2022, №21082(22.4) барои пешниҳоди хулоса ба 

мақомоту идораҳои дахлдор ирсол гардид. Дар робита ба супориши 

мазкур ва хулосаҳои вазорату идораҳо гурӯҳи кории байниидоравӣ 

таъсис дода шуда, баррасии минбаъдаи лоиҳаи Қонун ва Феҳристи 

ягонаи давлатии иҷозатномаҳо, ҳуҷҷатҳои иҷозатдиҳӣ, санадҳои 

тасдиқ ва мувофиқасозӣ, огоҳиномаҳои гирифташаванда дар 

доираи он мавриди такмилдиҳии иловагӣ ва корбарӣ қарор дода 

шудааст.  

 Бояд қайд кард, ки дар ҳолати қобили дастгирӣ ёфтани 

лоиҳаи мазкур, татбиқи қонунгузории иҷозатномадиҳӣ 

(литсензиядиҳӣ) ба баъзе намудҳои фаъолият ва низоми 

иҷозатдиҳӣ, инчунин масъалаҳои алоқаманд бо додани ҳуҷҷатҳои 

хусусиятҳои иҷозатдиҳӣ ба фаъолият, амал, мол (маҳсулот, кор ва 

хизматрасонӣ) дар Ҷумҳурии Тоҷикистон тибқи амалияи 

байналмилалӣ аз рӯи принсип - расмиёт, муҳлат ва пардохти ягонаи 

ҳуҷҷатҳои хусусияти иҷозатдиҳидошта дар доираи як санади 

мукаммал танзим мегарданд.  

Дар давраи ҳисоботӣ, ҷиҳати иҷрои муқаррароти 

қонунгузории соҳаи низоми иҷозатдиҳӣ ва қарори Ҳукумати 

Ҷумҳурии Тоҷикистон аз 28 апрели соли 2018, №231 “Дар бораи 

Қоидаҳои гузаронидани санҷиши фаъолияти мақомоти давлатӣ оид 

ба риояи санадҳои меъёрии ҳуқуқии Ҷумҳурии Тоҷикистон дар 

соҳаи танзими низоми иҷозатдиҳӣ” нақшаи гузаронидани санҷиши 

фаъолияти мақомоти ваколатдори давлатии иҷозатдиҳандаи 

ҷумҳурӣ оид ба риояи талаботи санадҳои меъёрии ҳуқуқии 

Ҷумҳурии Тоҷикистон дар соҳаи танзими низоми иҷозатдиҳӣ дар 

соли 2021 таҳия ва аз 22 апрели соли 2022 тасдиқ карда шуд.  

Тибқи нақшаи мазкур, фаъолияти мақомоти иҷозатдиҳанда 

дар соҳаи ҳифзи муҳити зист, меҳнат, муҳоҷират ва шуғли аҳолӣ, 

куҳкорӣ, меъморӣ ва сохтмон, энергетика, нақлиёт ва мақомоти 

иҷроияи ҳокимияти давлатии шаҳри Ваҳдат ва шуъбаи меъморӣ ва 

шаҳрсозӣ ва маркази санитаю эпидемиологии шаҳри Ваҳдат оид ба 

риояи талаботи санадҳои меъёрии ҳуқуқии Ҷумҳурии Тоҷикистон 

дар соҳаи танзими низоми иҷозатдиҳӣ марҳила ба марҳила мавриди 

омӯзиш ва санҷиш қарор дода шуда, санадҳои дахлдор ба расмият 

дароварда, барои иҷроиш ва бартараф намудани камбудиҳои 

ошкоргардида ба мақомоти санҷидашуда ирсол карда шуданд.  

Бо мақсади татбиқи босамари санадҳои меъёрии ҳуқуқии 

соҳаи санҷиши фаъолияти субъектҳои хоҷагидор ҳамасола номгӯи 

меъёрҳои арзёбии дараҷаи таваккали субъектҳои хоҷагидор, номгӯи 

масъалаҳои назоратӣ ва нақшаҳои солонаи гузаронидани 

санҷишҳои нақшавии мақомоти санҷишӣ дар мувофиқа бо Шӯрои 

ҳамоҳангсозии фаъолияти мақомоти санҷишӣ тасдиқ гардида, дар 

сомонаҳои расмии Кумитаи давлатии сармоягузорӣ ва идораи 

амволи давлатӣ, мақомоти санҷишӣ ва воситаҳои ахбори омма 

барои шиносоии субъектҳои хоҷагидор ҷойгир карда мешаванд. 

Тибқи нақшаҳои мувофиқа ва тасдиқгардида дар соли 2022 аз 

ҷониби мақомоти санҷишӣ дар маҷмӯъ 40 998 санҷиши фаъолияти 

субъектҳои хоҷагидор ба нақша гирифта шудааст, ки нисбат ба 

нишондиҳандаи соли 2021-ум 310 санҷиш кам мебошад.  

Бо дарназардошти талаботи қонунгузории соҳа таҳлили 

санҷиши фаъолияти субъектҳои хоҷагидор аз рӯи маълумоти 

пешниҳоднамудаи мақоми омори давлатӣ аз 3 августи соли 2022, 

№5-54 натиҷагирӣ карда шуд. 

Тибқи маълумоти оморӣ дар моҳҳои январ – сентябри соли 

2022 аз ҷониби мақомоти санҷишӣ дар маҷмӯъ 32454 санҷиш 

гузаронида шудааст, ки аз ин шумора 9684 санҷиш ба субъектҳои 

фаъолияти соҳибкорӣ ва 28770 санҷиш ба мақомоту муассисаҳои 

давлатӣ ва ташкилотҳои ҷамъиятӣ рост меояд. 

Аз шумораи умумии санҷишҳои гузаронидашуда дар ин 

давра нисбат ба субъектҳои соҳибкорӣ 8404 санҷиш ё 86,7 фоиз 

санҷиши нақшавӣ, 1251 санҷиш ё 12,9 фоиз санҷиши 

ғайринақшавӣ, 20 санҷиш ё 0,2 фоиз санҷиши такрорӣ ва 9 санҷишӣ 

иловагӣ гузаронида шудаанд. 

Бояд қайд намуд, ки бо мақсади дастгирии давлатии 

фаъолияти субъектҳои соҳибкорӣ, фароҳам овардани фазои мусоид 

барои ҷалби сармоя, ташкили ҷойҳои корӣ ва кам намудани 

санҷишҳо бо фармони Президенти Ҷумҳурии Тоҷикистон аз 16 

марти соли 2022, №362 ба ҳама намуди санҷишҳои фаъолияти 

субъектҳои соҳибкорӣ то 1 январи соли 2023 мораторий эълон 

гардид. 

Ҷиҳати таъмини иҷрои фармони мазкур ва мутобиқ намудани 

санадҳои меъёрии ҳуқуқӣ лоиҳаи Қонуни Ҷумҳурии Тоҷикистон 

«Дар бораи мораторий ба санҷишҳои фаъолияти субъектҳои 

соҳибкорӣ» бо тартиби муқарраргардида таҳия гардид, ки он аз 8 

июни соли 2022, №1874 қабул гардида, асосҳои ҳуқуқии татбиқи 

мораторий ба санҷишҳои фаъолияти субъектҳои соҳибкориро 

муайян намуда, тартиби татбиқи мораторийро муқаррар ва ҳуқуқу 

манфиатҳои қонунии субъектҳои соҳибкориро ҳифз менамояд. 

Тибқи муқаррароти Қонун дар давраи татбиқи мораторий ба 

санҷишҳо амали муқаррароти қонунгузории Ҷумҳурии Тоҷикистон 

вобаста ба санҷишҳои фаъолияти субъектҳои соҳибкорӣ, ба 

истиснои ҳолатҳои пешбининамудаи моддаи 5 Қонуни мазкур, 

боздошта мешавад. 

Бо мақсади иттилоотонии мақомоти назоративу санҷишӣ аз 

муқаррароти фармон ва қонуни мазкур, мактуби иттилоотӣ оиди ба 

роҳбарӣ гирифтани талаботи санади меъёрии ҳуқуқӣ ҳангоми 

амалӣ намудани ваколатҳои санҷишӣ ирсол карда шуд. 

Дар як вақт, бо мақсади бархӯрдор гардидани субъектҳои 

соҳибкорӣ ва масъулини мақомоти санҷишӣ аз эълон гардидани 

мораторий ба санҷишҳо ва дигар санадҳои меъёрии ҳуқуқии самти 

дастгирии соҳибкорӣ ҷадвали баргузории корҳои фаҳмондадиҳӣ 

миёни соҳибкорону сармоягузорон тасдиқ карда шуда, аз рӯӣ 

тақсимбандии минтақавӣ марҳила ба марҳила бо доираи васеи 

намояндагони бахши хусусӣ ва масъулини мақомоти санҷишӣ дар 

шаҳру ноҳияҳо вохӯриҳо бо ҷалби намояндагони Прокуратураи 

генералӣ ташкил ва гузаронида шуда истодааст. 

Ҳамзамон, дар давраи ҳисоботӣ бо мақсади иттилоотонии 

шаҳрвандони Ҷумҳурии Тоҷикистон, аз ҷумла субъектҳои 

соҳибкорӣ, муассисон ва иштирокчиёни (саҳмиядорони) шахсони 

ҳуқуқӣ аз муҳтавои Қонуни Ҷумҳурии Тоҷикистон “Дар бораи авф 

бинобар қонунигардонии дороиҳо ва маблағҳои шаҳрвандони 

Ҷумҳурии Тоҷикистон” ва Кодекси андози Ҷумҳурии Тоҷикистон 

баргузор намудани корҳои фаҳмондадиҳӣ бо ҷалби масъулини 

вазорату идораҳои дахлдор марҳила ба марҳила дар шаҳру 

ноҳияҳои ҷумҳурӣ ба роҳ монда шудааст. 

Инчунин, бо мақсади идомаи ислоҳот дар самти ҳимоя ва 

дастгирии соҳибкорӣ дар ҳамкорӣ бо ассосиатсияҳои соҳибкорон 

ва шарикони рушд бо мақсади таҳлили вазъи соҳибкорӣ баҳри 

муайян намудани мушкилот ва камбудиҳои ҷойдошта дар раванди 

фаъолияти соҳибкорӣ дар доираи баргузории корҳои фаҳмондадиҳӣ 

бо доираи васеи соҳибкорон гузаронидани пурсишнома дар байни 

онҳо ба роҳ мондааст. 

Дар робита ба иҷрои муқаррароти Қонуни Ҷумҳурии 

Тоҷикистон “Дар бораи санҷиши фаъолияти субъектҳои 

хоҷагидор”, Низомномаи Шӯрои ҳамоҳангсозии фаъолияти 

мақомоти санҷишӣ ва Қоидаҳои муайян намудани меъёрҳои 

арзёбии дараҷаи таваккали фаъолияти субъекти хоҷагидор 

лоиҳаҳои номгӯи меъёрҳои арзёбии дараҷаи таваккал, масъалаҳои 

назоратии мақомоти санҷишӣ ва нақшаҳои солонаи гузаронидани 

санҷишҳои фаъолияти субъектҳои хоҷагидор, ки барои соли 2023 аз 

ҷониби мақомоти санҷишӣ барои мувофиқасозӣ ва тасдиқ ба 

ҷаласаи навбатии Шӯрои ҳамоҳангсозии фаъолияти мақомоти 

санҷишӣ пешниҳод карда шудаанд, мавриди омӯзиш қарор дода 

шуда, ҷиҳати баррасӣ гардидани онҳо дар доираи ҷаласаи навбатии 

Шӯро корбарӣ гардида истодааст. 

Дар доираи амалӣ намудани Созишномаи ҳамкории ба имзо 

расонидашуда байни Кумитаи давлатии сармоягузорӣ ва идораи 

амволи давлатӣ ва Корпоратсияи байналмилалии молиявӣ ҷорӣ 

намудани системаи Низоми электронии хизматрасониҳо барои 

соҳибкорону сармоягузорон (маҳзани ягона оид ба санҷишҳо ва 

иҷозату иҷозатномаҳо) ба тариқи пилотӣ дар Кумитаи ҳифзи 

муҳити зист, Агентии стандартизатсия, сертификатсия, метрология 

ва назорати савдо, Кумитаи рушдӣ сайёҳӣ, Хадамоти назорати 

давлатии санитарию эпидемиологӣ, Хадамоти давлатии назорат ва 

танзим дар соҳаи нақлиёт ва Хадамоти давлатӣ оид ба назорат дар 

соҳаи энергетика муайян карда шудааст. 

Инчунин, дар заминаи татбиқи созишномаи мазкур, дар самти 

ҷорӣ намудани Низоми мазкур созишномаи махфият миёни 

ширкати интихобгардида вобаста ба тарҳрезии системаи 

хизматрасонии иттилоотӣ ба имзо расонида шуд, ҷиҳати шиносоии 

роҳбарияти мақомоти пилотӣ ва омӯзонидани шахсони масъули 

мақомоти мазкур аз раванди ҷорӣ гардидани системаи иттилоотии 

хизматрасониҳои электронӣ барои соҳибкорон мутахассисони 

барномасоз ҷалб гардида, марҳила ба марҳила корҳои омӯзишӣ 

ташкил ва ба роҳ монда шуд. 

Ҷиҳати идомаи қадамҳои минбаъда оид ба пайваст намудани 

системаи мазкур ба низоми электронии мақомоти андоз ва низоми 

пардохтҳои хизматрасонӣ бо истифода аз кортҳои Корти Миллӣ ва 

интиқоли маблағҳои аз ҳисоби пардохткунанда ба суратҳисобҳои 

ҳисоббаробаркунии ташкилотҳои пилотӣ бо роҳбарияти Вазорати 

молия, Кумитаи андоз ва Бонки давлатии “Амонатбонк” вохӯриҳо 

доир гардида, лоиҳаи созишномаҳо омода ва дар марҳилаи ба 

имзорасонӣ бо мақомоти болозикр қарор дорад. 

Илова ба ин, бо мақсади дар доираи системаи Низоми 

электронӣ ҷорӣ намудани тарҳрезии минбаъдаи санҷишҳои 

электронӣ (e-ispection) бо масъулини мақомоти пилотӣ вохуриҳо 

доир гардида, ҷиҳати муайян намудани алгоритми банақшагирӣ ва 

гузаронидани санҷишҳо маълумотҳои дахлдор дастрас ва барои 

ҷойгир намудан дар портали электронӣ мавриди корбарӣ қарор 

дода шудааст. 

Баҳри таъмини риоя ва иҷрои дақиқи қонунгузории кишвар 

дар самти санҷиши фаъолияти субъектҳои хоҷагидор ва мораторий 

ба санҷишҳои фаъолияти субъектҳои соҳибкорӣ дар соҳаҳои 

истеҳсолӣ, низоми иҷозатдиҳӣ ва иҷозатномадиҳӣ дар ҳамкорӣ бо 

мақомоти прокуратура зери назорати доимӣ қарор дода шудааст.  

Дар ин раванд, тибқи супориши протоколии ҷаласаи Шӯрои 

ҳамоҳангсозии фаъолияти мақомоти санҷишӣ аз 14 декабри соли 

2021, №3/22-15 ва дар асоси нақшаи кории Прокуратураи 

генералии Ҷумҳурии Тоҷикистон санҷиши прокурорӣ дар 

фаъолияти як қатор мақомоти санҷишӣ, аз ҷумла дар Агентии 

стандартизатсия, сертификатсия, метрология ва назорати савдо, 

Хадамоти назорати давлатии санитарию эпидемиологии Вазорати 

тандурустӣ ва ҳифзи иҷтимоии аҳолӣ, Маркази таъминоти 

бехатарии озуқаворӣ ва Хадамоти оташнишонӣ дар ноҳияи Варзоб 

оид ба ҳолати риояи талаботи қонунгузорӣ дар самти санҷиши 

фаъолияти субъектҳои хоҷагидор гузаронида шуд, ки дар раванди 

он масъулини Кумитаи давлатии сармоягузорӣ ва идораи амволи 

давлатӣ ҷалб гардида, дар натиҷа санадҳои дахлдор қабул ва тибқи 

тартиб барои чораҷӯӣ ирсол карда шуд. 

Иттилоъ медиҳем, ки ҳолатҳои риоя ва иҷрои талаботи 

қонунҳои Ҷумҳурии Тоҷикистон “Дар бораи санҷиши фаъолияти 

субъектҳои хоҷагидор” ва “Дар бораи мораторий ба санҷишҳои 

фаъолияти субъектҳои соҳибкорӣ” дар ҳамкорӣ бо мақомоти 

прокуратура зери назорати доимӣ қарор дода шудааст. 

Ба ҳолати 1 ноябри соли 2022 ба Кумита 12812 ҳуҷҷат ворид 

шуда, аз рӯи таъйинот ба ниҳодҳои гуногуни ҷумҳурӣ 7118 адад 

ҳуҷҷат содирот карда шудааст. Аз ҷумла, ба Кумита 39 адад амру 

фармонҳои Президенти Ҷумҳурии Тоҷикистон, 469 адад супориши 

Ҳукумати Ҷумҳурии Тоҷикистон ва 2463 адад супориши дафтари 

Сарвазири Ҷумҳурии Тоҷикистон ва Роҳбари Дастгоҳи иҷроияи 

Президенти Ҷумҳурии Тоҷикистон ворид гардидаанд. 

Дар давраи ҳисоботӣ 79 нафар кормандони Кумита ба 

сафарҳои хизматӣ, ки аз он 20 нафар ба хориҷи кишвар фиристода 

шуданд. 

 

Ҳамоишҳои соҳибкорию сармоягузорӣ 

 

Санаи 30 сентябр соли 2022 мизи мудаввар бо 

сармоягузорони Ҷумҳурии Мардуми Чин, ки дар Ҷумҳурии 

Тоҷикистон фаъолият менамоянд дар мавзӯи: “Сармоягузории Чин 

дар Тоҷикистон: вазъият ва имкониятҳои мусоидат” дар толори 

Кумита бо иштироки намояндагони вазоратҳои рушди иқтисод ва 

савдо, саноат ва технологияҳои нав, кумитаи андоз. хадамоти 

гумрук, академияи миллии илмҳо, палатаи савдо ва саноат, МД 

“ШДБХ”, КВД Тоҷинвест ва намояндагони 23 ширкати чинӣ 

баргузор карда шуд. 
Санаи 3 октябри соли 2022 дар Муассисаи давлатии 

«Китобхонаи миллии Тоҷикистон» дар доираи иҷрои супориши 

протоколии ҷаласаи XXII Шӯрои машваратии назди 

Президенти Ҷумҳурии Тоҷикистон оид ба беҳтар кардани фазои 

сармоягузорӣ Мизи мудаввар дар мавзӯи “Сармояи венчурӣ 

дар Тоҷикистон: инкишоф ва дурнамо” бо иштироки 

намояндагони вазорату идораҳо, сармоягузорону соҳибкорон 

ва ширкатҳои ватанию хориҷӣ, олимону коршиносон, 

ассотсиатсияҳо ва созмонҳои соҳибкорӣ баргузор гардид. 
Санаи 6 октябри соли 2022 бо дастгирии Барномаи рушди 

Созмони милали муттаҳид дар Тоҷикистон ҷаласаи сайёрии 

Гурӯҳи кории доимоамалкунанда оид ба тақвият бахшидани 
фаъолияти соҳибкории занон, ҷавонон ва шахсони 
имконияташон маҳдуди назди Кумитаи давлатии сармоягузорӣ 
ва идораи амволи давлатии Ҷумҳурии Тоҷикистон дар шаҳри 
Хуҷанд ташкил ва баргузор гардид.  

Дар ҷаласа аъзои Гурӯҳи корӣ аз ҳисоби намояндагони 

вазорату идораҳо, аз ҷумла Кумитаи давлатии сармоягузорӣ ва 
идораи амволи давлатии Ҷумҳурии Тоҷикистон, Вазорати 
саноат ва технологияҳои нави Ҷумҳурии Тоҷикистон, Вазорати 
кишоварзии Ҷумҳурии Тоҷикистон, Маркази миллии 
қонунгузории назди Президенти Ҷумҳурии Тоҷикистон, 
намояндагони шарикони рушд, аз ҷумла Намояндагии БРСММ 

ва доираи васеи бонувони соҳибкори шаҳру ноҳияҳои вилояти 

Суғд иштирок намуданд.  
Санаи 11 октябри соли 2022 дар шаҳри Душанбе дар 

ҳошияи сафари Президенти Ҷумҳурии Белорус ба Ҷумҳурии 
Тоҷикистон Форуми тиҷоратии Тоҷикистону Белорус баргузор 
карда шуд. 

Санаи 14 октябри соли 2022 бо назардошти дастуру 
супоришҳои Ҳукумати Ҷумҳурии Тоҷикистон бахшида ба “Рӯзи 

соҳибкорон” дар МД “Китобхонаи миллии Тоҷикистон” мизи 
мудаввар бо иштироки роҳбарияти вазорату идораҳо, 
соҳибкорону сармоягузорон ва намояндагони шарикони рушд 
баргузор шуда, дар фарҷомӣ чорабинӣ соҳибкорони муваффақ 

бо ифтихорномаҳо сарфароз гардонида шуданд. 
Санаи 15 октябри соли 2022, дар шаҳри Душанбе бо 

иштироки васеи соҳибкорони ватанӣ, намояндагони бахши 
тиҷорат, шарикони рушд ва намояндагони экосистемаи Осиёи 
Марказӣ Бизнес форуми “G5” 2022 дар Кохи Ваҳдат баргузор 
гардид.  

Санаи 23 октябри соли 2022 дар хиёбони Исмоили 
Сомонии шаҳри Кӯлоб Асосгузори сулҳу ваҳдати миллӣ - 
Пешвои миллат, Президенти Ҷумҳурии Тоҷикистон муҳтарам 
Эмомалӣ Раҳмон ба фаъолияти бинои бахши Муассисаи 

давлатии “Ташаккул ва рушди соҳибкории Тоҷикистон” дар 
шаҳри Кӯлоб оғоз бахшиданд. 

Дар иншооти нав бо назардошти талаботи замони муосир 
барои омода кардани шаҳрвандон ҷиҳати фаъолият дар бахши 

хусусӣ тамоми шароит фароҳам оварда шуда, бино дорои 16 
ҳуҷраи корӣ, маҷлисгоҳ, ду синфхонаи компютерӣ, ҳуҷраи 
дӯзандагӣ, кошонаи ҳусн барои духтарон ва писарон мебошад. 

Санаи 27 октябри соли 2022 дар шаҳри Душанбе дар 
ҳамкорӣ бо Шӯрои соҳибкории Иёлоти Муттаҳидаи Амрико-
Тоҷикистон мизи мудаввар бо доираи тиҷоратии Амрико 
баргузор гардид. 

Санаи 28 октябри соли 2022 вохӯрии роҳбарияти Кумита 
бо соҳибкорони мамлакат вобаста ба Форуми тиҷоратии 
Тоҷикистону Олмон санаи 21-25 ноябри соли 2022 дар шаҳрҳои 

Берлин, Франкфурт, Равенсбург ва Ҳамбург бо иштироки 
доираҳои иқтисодӣ, сармоягузорӣ, тиҷоратӣ, саноатӣ ва бонкӣ, 
Анҷумани соҳибкорони Тоҷикистону Словакия, ки моҳи 



27 

ноябри соли 2022 дар шаҳри Бротиславаи Словакия ба нақша 
гирифта шудааст, баргузор карда шуд. 

Кумита минбаъд низ ҷиҳати иҷрои саривақтии дастуру 

супоришҳои Асосгузори сулҳу ваҳдати миллӣ – Пешвои миллат, 

Президенти Ҷумҳурии Тоҷикистон, муҳтарам Эмомалӣ Раҳмон,  

қарору супоришҳои Ҳукумати Ҷумҳурии Тоҷикистон ва Дастгоҳи 

иҷроияи Президенти Ҷумҳурии Тоҷикистон чораҳои амалӣ 

меандешад. 


